
Riječi i pojmovi koji imaju rodno značenje korišteni u ovom dokumentu odnose se jednako na muški i ženski 

rod, bez obzira jesu li korišteni u muškom ili ženskom rodu. 

Podučavanje ovog nastavnog predmeta doprinosi razvoju tehničkih sposobnosti učenika, uključujući zidanje, 

izradu i obnovu fasada, postavljanje izolacije, restauraciju objekata i rad s građevinskim materijalima. Kroz 

praktičan rad, učenici uče kako da pravilno primijene teoretska znanja, upravljaju alatima i mašinama te 

prepoznaju važnost sigurnosti na radnom mjestu. Podučavanjem ovog nastavnog predmeta razvijaju se 

njihove tehničke vještine, ali i sposobnost organizacije, sistematičnosti, te saradnje u timu. Kroz ovaj nastavni 

predmet učenici se pripremaju za izazove u građevinskoj industriji.  

Učenici uče racionalno korištenje materijala, poštovanje sigurnosnih mjera te razvijaju socijalno prihvatljivo 

ponašanje na radnom mjestu. Također, podučavanje se fokusira na razvijanje pozitivnih radnih navika i etičkog 

pristupa u izvođenju radnih zadataka. Nastavni predmet doprinosi ostvarenju svrhe obrazovanja kroz 

osposobljavanje učenika za tržište rada u specifičnoj industriji.  

Nastavni predmet Praktična nastava razvija ključne kompetencije i vještine kod učenika, uključujući tehničke 

vještine, informatičku pismenost, kao i sposobnost rada u timu. Učenici usvajaju vještine planiranja i 

organizacije rada, što im pomaže da postanu efikasni i produktivni radnici. Podučavanje također doprinosi 

razvijanju socijalnih vještina, kao što su saradnja, komunikacija i timska koordinacija. 

Podučavanje ovog nastavnog predmeta razvijaju se specifične vještine poput izvođenja zidarskih, fasaderskih 

i izolaterskih radova, odabira i primjene odgovarajućih materijala u građevinskoj industriji, čitanja građevinskih 

nacrta, rada s tehničko-tehnološkom dokumentacijom i efikasnog korištenja alata i mašina. Učenici se takođe 

osposobljavaju za restauraciju i sanaciju oštećenih fasada, kao i za primjenu sigurnosnih mjera na radnom 

mjestu. 

Ovaj nastavni predmet može biti povezan s drugim stručnim predmetima, kao što su Građevinski materijali, 

Organizacija građenja, Građevinske konstrukcije kako bi se stvorila šira slika i razumijevanje procesa u 

građevinskoj industriji. 

Ovaj nastavni predmet pripada tehničkom i stručnom odgojno-obrazovnom području u oblasti građevinarstva. 

Savremena koncepcija učenja ovog predmeta temelji se na aktivnom učenju kroz praktičan rad, što učenicima 

omogućava da primijene stečena teorijska znanja u stvarnim radnim uslovima. Podučavanje je usmjereno na 

razvoj samostalnosti, kritičkog razmišljanja i rješavanja problema, koristeći realne građevinske zadatke. 

Učenici aktivno učestvuju u planiranju, pripremi i izvođenju radnih zadataka. 

Nastavni predmet Praktična nastava podučava se u srednjim školama za stručno obrazovanje i obuku, u okviru 

obrazovnih programa koji pripremaju učenike za rad u građevinskoj industriji. Nastava je obuhvaćena u svim 

razredima srednje škole i prilagođena je potrebama učenika koji se obrazuju za zanimanje 

zidar/fasader/izolater. 

Ciljevi učenja i podučavanja nastavnog predmeta Praktična nastava su:  

 

 Razvijanje znanja i vještina izrade građevinskih radova. 

 Razumijevanje upotrebe građevinskih materijala. 

 Upoznavanje sa sredstvima za rad i zaštitom na radu. 

 Razvijanje ekološke svijesti i timskog rada. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

OBLAST A: Analiza, planiranje i organizacija  rada  

OBLAST B: Priprema radnog mjesta 

OBLAST C: Operativni poslovi 

OBLAST D: Administrativni poslovi 

OBLAST E: Komunikacija i saradnja s drugima 

OBLAST F: Osiguranje kvaliteta 

OBLAST G: Zaštita zdravlja i životne okoline 

 

A 

Analiza, planiranje i organizacija  rada  

Oblast Analiza, planiranje i organizacija rada obuhvata temeljna znanja, vještine i stavove potrebne za 

efikasno upravljanje radnim procesima u građevinskim zanimanjima zidar, fasader i izolater. Kroz ovu 

oblast učenici razvijaju sposobnost analize radnih zadataka, pravilnog planiranja radnih aktivnosti i 

organizacije posla u skladu s tehničkim zahtjevima i sigurnosnim standardima. 

Akcenat je na razumijevanju tehničke dokumentacije, procjeni potrebnog materijala, alata i vremena 

za izvođenje radova te primjeni principa racionalnog korištenja resursa. Učenici se osposobljavaju za 

prepoznavanje mogućih izazova u radu, donošenje odluka u skladu s propisima i standardima struke te 

organizaciju rada u timskom okruženju. 

Praktične aktivnosti uključuju čitanje tehničke dokumentacija, raspodjelu zadataka i praćenje dinamike 

izvođenja radova, čime se razvijaju odgovornost, preciznost i radna disciplina. Usvajanje ove oblasti 

omogućava učenicima da efikasno upravljaju svojim radnim zadacima i doprinesu kvaliteti i sigurnosti 

građevinskih procesa. 

B  

Priprema radnog mjesta 

Oblast Priprema radnog mjesta obuhvata znanja, vještine i stavove potrebne za pravilnu organizaciju 

i uređenje radnog prostora prije izvođenja građevinskih radova. Kroz ovu oblast učenici razvijaju 

razumijevanje značaja efikasnosti i ekonomičnosti u radu, te stiču sposobnost primjene odgovarajućih 

postupaka i tehnika pripreme. 

Fokus je na osposobljavanju učenika za planiranje i postavljanje radnog mjesta u skladu s tehničkim 

zahtjevima i sigurnosnim propisima. To uključuje identifikaciju i pripremu potrebnog alata, opreme i 

materijala, postavljanje zaštitnih mjera i osiguravanje optimalnih uslova rada. 

Učenici kroz praktične zadatke usvajaju procedure organizacije radnog prostora za zidarske, 

fasaderske i izolaterske radove, s naglaskom na efikasnost i poštivanje propisanih standarda. Razvijaju 

radne navike koje doprinose sigurnosti, tačnosti i kvalitetu izvedenih radova, te se osposobljavaju za 

odgovorno postupanje s materijalima i alatima. 

 

PK3 – Oblasna struktura predmetnog 
kurikuluma 

C  

Operativni poslovi 

Oblast Operativni poslovi u okviru nastavnog predmeta Praktična nastava za zanimanje 

zidar/fasader/izolater pokriva širok spektar konkretnih građevinskih aktivnosti koje su važne  za 

uspješno izvođenje radova na gradilištu. Učenici razvijaju vještine koji uključuju betonske, armirano-

betonske radove, zidarske radove, izvođenje završnih fasaderskih radova, postavljanje hidroizolacije. 

Kroz praktične vježbe, učenici će usvojiti osnovne tehnike i procedure, uz jasno razumijevanje koje 

materijale i alate koristiti u različitim fazama izvođenja radova. 

Učenici usvajaju znanja o različitim vrstama građevinskih materijala, uključujući opeku, beton, čelik, 

drvo, te različite vrste izolacija. Učenici će proučavati fizikalne i mehaničke osobine tih materijala što 

će im omogućiti pravilno odabiranje i primjenu materijala u skladu sa zahtjevima projektne 

dokumentacije.  

 
D   

Administrativni poslovi 

Oblast Administrativni poslovi obuhvata znanja, vještine i stavove potrebne za vođenje osnovne 

građevinske dokumentacije, evidencije i komunikacije u okviru radnog procesa zanimanja zidar, 

fasader i izolater. Učenici razvijaju sposobnost primjene administrativnih procedura u skladu s 

propisima i standardima struke. 

Ova oblast obuhvata također razumijevanje i korištenje tehničke dokumentacije, te poznavanju 

zakonskih okvira vezanih za građevinske procese.  

Praktične aktivnosti uključuju vođenje građevinskog dnevnika i građevinske knjige. Razvijanjem 

administrativnih kompetencija učenici postaju sposobni za precizno i odgovorno dokumentovanje 

radnih procesa, što doprinosi efikasnosti, zakonitosti i kvaliteti izvođenja građevinskih radova. 

OBLAST E 

Komunikacija i saradnja s drugima 

U građevinskoj struci, uspješna komunikacija i timski rad ključni su za efikasan i siguran radni proces. 

Ova oblast razvija kod učenika vještine verbalne i neverbalne komunikacije, aktivnog slušanja, 

davanja i primanja informacija te rješavanja potencijalnih nesporazuma na gradilištu što uključuje 

vođenje poslovne korespondencije. Razumijevanje timskog rada i međuljudskih odnosa također je 

važno, pa se izučavaju uloge i odgovornosti u građevinskom timu, tehnike uspješne saradnje te 

strategije rješavanja nesporazuma i konflikata. Poseban naglasak stavlja se na saradnju u timu, 

organizaciju zajedničkog rada i koordinaciju aktivnosti kako bi se postigli sigurnost i kvalitet izvedenih 

radova. 

Razvijanjem ovih kompetencija, učenici postaju sposobni za odgovorno i profesionalno djelovanje u 

radnom okruženju, što doprinosi efikasnosti i uspjehu građevinskih projekata. 



6 

 

 

 

 

 

 

 

 

 

 

 

 

 

 

 

 

 

 

 

 

OBLAST F: Osiguranje kvaliteta 

Kvalitet se osigurava kroz pravilnu obuku, upotrebu visokokvalitetnih materijala, preciznu primjenu 

radnih tehnika, te stalnu kontrolu i nadzor tokom izvođenja radova. Kako bi se spriječili potencijalni 

problemi, učenici se upoznaju sa metodama kontinuirane i povremene kontrole kvaliteta, koja je 

ključna za osiguranje visokog standarda izrade. Kontrola se obavlja na samom gradilištu, čime učenici 

razvijaju sposobnost da prepoznaju i riješe tehničke poteškoće u ranoj fazi proizvodnog procesa. 

 

OBLAST G: Zaštita zdravlja i životne okoline 

U oblasti Zaštite zdravlja i životne sredine u okviru praktične nastave za zanimanje 

zidar/fasader/izolater, učenici se fokusiraju na proučavanje fizičkih, hemijskih i mehaničkih osobina 

materijala koji se koriste u građevinskim radovima, kao i njihov uticaj na okolinu.  

Učenici će se upoznati sa zakonodavstvom koje reguliše sigurnost i zdravlje na radu, s naglaskom na 

Zakon o zaštti na radu. Kroz proučavanje zakona, učenici će razumjeti prava i obaveze poslodavaca i 

radnika u pogledu poboljšanja sigurnosti na gradilištima, kao i kako spriječiti povrede, profesionalna 

oboljenja i druge zdravstvene probleme koji mogu nastati uslijed nepravilne primjene materijala i 

nepoštovanja sigurnosnih pravila.  

A 
ANALIZA, PLANIRANJE I ORGANIZACIJA RADA 
Ishodi učenja 
A.1. Analizira nacrte koji su 
sastavni dijelovi projektne 
dokumentacije. 

Indikatori 
A.1.1. Razlikuje vrste nacrta u projektnoj dokumentaciji prema njihovoj 
namjeni i sadržaju. 
A.1.2. Objašnjava simbole, oznake i tehničke specifikacije u nacrtima u 
skladu sa važećim standardima i propisima. 

 KLJUČNI SADRŽAJI : 

Radni zadaci zidara, fasadera, izolatera; čitanje tehničke dokumentacije; arhitektonski nacrt; nacrt za 
konstruktivni dio objekta; nacrt elektroinstalacija; nacrt vodovoda i kanalizacije; nacrt grijanja. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Učenici mogu diskutirati  o svrsi svake vrste nacrta i kako su povezani sa stvarnim građevinskim radovima i 
razumjeti specifičnosti za svoj posao. Na osnovu analiza nacrta, učenici predlažu rješenja za izvođenje 
određenih radova. 
 
 

Mogućnost ostvarivanja međupredmetne povezanosti – međupredmetne korelacije 
 

Međupredmetna korelacija ostvarena je s nastavnim predmetima Građevinski materijali, Građevinske 
konstrukcijame i Tehničko crtanje. 
 
Mogućnosti odgojnog djelovanja i razvoja ključnih kompetencija – kompetencijski pristup 
Tehnološka kompetencija - učenici razvijaju tehnološke kompetencije kroz razumijevanje tehničkih nacrta, 
simbola i specifičnih tehničkih zahtjeva.  
 
Socijalna kompetencija - razvijanje socijalnih kompetencija kroz rad u timu i razumijevanje uloge svakog 
člana tima na gradilištu.  
 
Učiti kako učiti i digitalne kompetencije - kompetencija za učenje kako učiti razvija se kroz vještine u 
korištenju kompjuterskih programa za crtanje i analizu nacrta, samostalno istraživanje i pronalaženje 
informacija u projektnoj dokumentaciji.  
 
B 
PRIPREMA RADNOG MJESTA 

 Srednje  

Godine učenja i podučavanja predmeta: 1 

PK4 – Odgojno-obrazovni ishodi 

Ishodi učenja 
B.1. Tumači vrste, 
karakteristike, načine 
upotrebe i čuvanje 
ručnog alata, mašina za 
zidare, fasadere i 
izolatere kroz pripremu 
radnog mjesta. 
 

Indikatori 
B.1.1. Upoznaje se sa radnim zadacima zidara, fasadera i izolatera. 
B.1.2. Upotrebljava pribor za mjerenje i obilježavanje.  
B.1.3. Demonstrira način korištenja ručnog zidarskog alata. 
B.1.4. Demonstrira način korištenja ručnog tesarskog alata. 
B.1.5. Demonstrira način korištenja alata za postavljanje hidroizolacije. 
B.1.6. Demonstrira način korištenja alata za sječenje, savijanje i spajanje 
armature. 
B.1.7. Razlikuje građevinske mašine. 
 

KLJUČNI SADRŽAJI : 

Radni zadaci; zidar; fasader; izolater, organizacija radnog mjesta; priprema gradilišta; zaštita na radu; metar, 
libela; visak; konopac; marker; uglomjer; mjerenje; obilježavanje; održavanje pribora; zidarska kašika; 
gleterica; čekić; špahtla; kanta; upotreba alata; održavanje alata; pila; čekić; dlijeto; tesarska stega; libela; 
tesarski alat; plinski brener; valjak; gleterica; četka; makaze; hidroizolacija; postavljanje izolacije; kliješta; 
ručne makaze; savijači armature; alat za zavarivanje/spajanje; armaturne šipke; sječenje; savijanje; spajanje; 
miješalica za beton; dizalica; vibrator za beton; bager; rovokopač; pumpe za beton; utovarivači i kiperi; 
funkcija mašina; održavanje mašina; čitanje tehničke dokumentacije; nanošenje i obrada površine; dizalice 

(toranjska, pokretna); čišćenje i održavanje alata; održavanje i čišćenje (osnovno). 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Za ostvarenje ishoda u okviru nastavnog predmeta Praktične nastava za zidar/fasader/izolater preporučuje 
se nastava koja se odvija u realnim radnim uslovima. Učenike je potrebno postupno uvoditi u radno 
okruženje kroz objašnjenje osnovnih zadataka zanimanja zidar, fasader i izolater, s naglaskom na pripremu 
radnog mjesta, organizaciju alata i materijala, te sigurnosne postupke. 
Poželjno je koristiti demonstraciju kao osnovnu metodu: nastavnik prvo prikazuje zadatak, a zatim učenici, 
uz njegovo vođenje, izvode isti postupak samostalno. Prilikom upoznavanja s priborom za mjerenje i 
obilježavanje, važno je učenicima omogućiti da praktično uvježbaju pravilno korištenje svake alatke. Kod 
prezentacije ručnog zidarskog, tesarskog i izolaterskog alata, kao i alata za armiračke radove, preporučuje 
se da učenici alat ne samo prepoznaju, već ga i koriste u stvarnim ili uvježbanim zadacima. 
U radu s građevinskim mašinama, pristup treba biti vizuelan i oprezan – kroz fotografije, video-snimke i 
demonstracije pod nadzorom. Kroz sve aktivnosti učenicima se usmjerava pažnja na pravilno držanje alata, 
ergonomiju, redoslijed rada i održavanje radne discipline, čime se usvajaju temeljne radne navike potrebne 
za dalji stručni razvoj. 
 
Mogućnost ostvarivanja međupredmetne povezanosti – međupredmetne korelacije 
Ostvarenje ishoda u nastavnom predmetu Praktična nastava pruža brojne mogućnosti za povezivanje sa 
sadržajima drugih stručnih i općih predmeta. Posebno se ističe povezanost sa stručno-teorijskim 
predmetima koji se izučavaju u istoj godini, Tehničko crtanje, Građevinski materijali i Građevinske 
konstrukcije, gdje učenici stiču teorijska znanja o vrstama alata, građevinskim materijalima i mašinama, 
konstrukcijama, koja zatim praktično primjenjuju u radioničkom okruženju. Ova korelacija omogućava bolje 
razumijevanje svrhe i načina upotrebe alata, kao i efikasnije usvajanje radnih postupaka. Također, sadržaji 
se mogu povezivati i sa Matematikom u struci, posebno kod upotrebe pribora za mjerenje i obilježavanje, 
gdje učenici primjenjuju znanja o mjernim jedinicama, geometrijskim oblicima, proračunima dužina i 
površina.  Kroz ovakvu korelaciju učenici razvijaju cjelovitije razumijevanje struke i primjenu znanja u 
različitim kontekstima. 
 
Mogućnosti odgojnog djelovanja i razvoja ključnih kompetencija – kompetencijski pristup 
Matematička kompetencija i osnovne kompetencije u području nauke i tehnologije - praktična nastava 
omogućava učenicima primjenu matematičkih vještina u kontekstu mjerenja, izračunavanja površina i 

volumena. Kroz ove aktivnosti učenici razvijaju sposobnost za precizne izračune i pravilnu primjenu 
tehnoloških procedura u praksi. 
Digitalna kompetencija - učenici mogu koristiti digitalne alate za izradu tehničkih crteža, upravljanje 
projektima, praćenje uputa ili mjerenje. Razvijanje digitalne kompetencije omogućava učenicima da se 
snađu u digitaliziranom radnom okruženju građevinske industrije, čime povećavaju svoju konkurentnost na 
tržištu rada. 
Učenje kako učiti - učenici kroz praktičnu nastavu razvijaju sposobnost samostalnog učenja i rješavanja 
problema. Kroz učenje od mentora i samostalno istraživanje novih alata i tehnika, učenici stiču sposobnost 
da prepoznaju područja u kojima trebaju dodatno usavršavanje, čime postaju sposobni za kontinuirani 
profesionalni razvoj. 
 
Socijalne i građanske kompetencije - praktična nastava omogućava učenicima razvijanje socijalnih vještina 
kroz timski rad i međusobnu suradnju. Učenici uče kako da rade u grupama, poštuju različite mišljenja i 
odgovorno se ponašaju u zajedničkim zadacima. Također, razvijaju odgovornost prema sigurnosti i zaštiti 
okoliša, što im pomaže u razvijanju građanske odgovornosti. 
Poduzetničke kompetencije - kroz praktičan rad i rješavanje problema u realnom okruženju, učenici razvijaju 
poduzetnički duh. Uče kako prepoznati poslovne prilike, organizirati resurse (alate, materijale), planirati 
radne zadatke i upravljati vremenom. Također, kroz aktivno sudjelovanje u radnom procesu razvijaju 
sposobnost za preuzimanje inicijative i donošenje odluka. 
C. 
OPERATIVNI POSLOVI 
Isodi učenja 
C.1. Izvodi nanosnu skelu.  
 
 
 
C.2. Izvodi armirano-
betonske temelje i 
nadtemeljni zid. 
 
 
 
C.3. Izrađuje armirano-
betonski stub. 
 
 
 
 
 
C.4. Izrađuje armirano-
betonski zid 

 
 
 
 
C.5. Izrađuje armirano-
betonsku ploču. 
 
 
 
 
 

Indikatori 
C.1.1. Prenosi dimenzije iz nacrta na drvene elemente.  
C.1.2. Izrađuje nanosnu skelu.  
C.1.3. Obilježava temelje na tlu. 
 
C.2.1. Objašnjava tehničku dokumentaciju i nacrte temelja. 
C.2.2. Postavlja oplatu u skladu s projektom i građevinskim standardima. 
C.2.3. Reže i slaže armaturu prema armaturnom planu.  
C.2.4. Izvodi betoniranje u slojevima uz pravilno sabijanje betona. 
C.2.5. Vrši rastavljanje i čišćenje oplata. 
 
C.3.1. Tumači tehničke crteže i specifikacije za armirano-betonski stub. 
C.3.2. Priprema gradilište i potrebne materijale za izradu stuba. 
C.3.3. Reže i slaže armaturu prema armaturnom planu za stub. 
C.3.4. Izvodi betoniranje stuba s pažljivim sabijanjem betona. 
C.3.5. Uklanja oplatu nakon što beton postigne potrebnu čvrstoću i kontrolira 
dimenzije stuba. 
 
C.4.1. Razlikuje tehničke crteže i specifikacije za armirano-betonski zid. 
C.4.2. Priprema gradilište i organizira potrebne materijale za izradu zida. 
C.4.3. Postavlja oplatu u skladu s projektom i građevinskim standardima za 
zid. 
C.4.4. Reže i slaže armaturu prema armaturnom planu za zid. 
C.4.5. Izvodi betoniranje zida s pravilnim sabijanjem betona. 
 
C.5.1. Obrazlaže tehničke crteže i specifikacije za armirano-betonsku ploču. 
C.5.2. Priprema gradilište i potrebne materijale za izradu ploče. 
C.5.3. Postavlja oplatu za ploču u skladu s projektom i građevinskim 
standardima. 
C.5.4. Reže i slaže armaturu prema armaturnom planu za ploču. 
C.5.5. Izvodi betoniranje ploče uz pravilno sabijanje betona. 

C.6. Izvodi horizontalni 
serklaž. 
 
 

C.6.1. Tumači tehničke crteže i specifikacije za horizontalni serklaž. 
C.6.2.  Postavlja oplatu za serklaž prema projektnoj dokumentaciji i 
građevinskim standardima. 
C.6.3. Reže i slaže armaturu prema armaturnom planu za horizontalni serklaž. 
C.6.4. Izvodi betoniranje serklaža uz pravilno sabijanje betona. 

KLJUČNI SADRŽAJI 

Prenos dimenzija; drveni elementi; nanosna skela; obilježavanje temelja; tehnička dokumentacija; nacrt 
temelja; oplata; armaturni plan; armatura; betoniranje; sabijanje betona; rastavljanje oplata; čišćenje 
oplata; tehnički crtež; specifikacija; priprema gradilišta; armatura za stub; betoniranje stuba; sabijanje 
betona; kontrola ravnosti; uklanjanje oplate; kontrola dimenzija; oplata za zid; armatura za zid; betoniranje 
zida; oplata za ploču; armatura za ploču; betoniranje ploče; armatura za serklaž; betoniranje serklaža. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Realizacija praktične nastave za zanimanja zidar, fasader i izolater zahtijeva organiziran, fazno strukturiran i 
učeniku prilagođen pristup. Navedeni ishodi usmjereni su na sticanje konkretnih vještina u pripremi i 
izvođenju armirano-betonskih elemenata, što podrazumijeva povezivanje teorijskih znanja s praktičnim 
zadacima u kontrolisanim uslovima gradilišta. Učenje treba da se temelji na metodi demonstracije, gdje 
nastavnik pokazuje pojedinačne radne korake (npr. rezanje armature, postavljanje oplate, sabijanje 
betona), uz aktivno učešće učenika. Svaka radna operacija treba biti objašnjena kroz konkretne primjere, uz 
povezivanje s tehničkom dokumentacijom. Kroz vođene aktivnosti kao što su obilježavanje temelja, izrada 
nanosne skele ili postavljanje horizontalnog serklaža, učenici razvijaju funkcionalna znanja i vještine koje će 
im biti direktno primjenjive u radnom okruženju. Zadaci kao što su slaganje armature ili postavljanje oplate 
mogu se efikasno izvoditi kroz grupni rad. Ovakav pristup potiče razvoj saradničkih vještina, ali i sigurnost 
pri radu, jer učenici zajedno provjeravaju ispravnost postupaka. Kroz svaku fazu rada učenici moraju 
primjenjivati propise o zaštiti na radu, pri čemu nastavnik mora insistirati na pravilnoj upotrebi lične zaštitne 
opreme (kaciga, rukavice, obuća, zaštita za oči) i organizaciji sigurnog radnog prostora. Preporučuje se 
korištenje multimedijalnih sadržaja (video snimci izvođenja radova, animacije faza betoniranja, 3D modeli 
konstrukcija) kako bi učenici vizualno razumjeli faze izgradnje armirano-betonskih elemenata. 
 
Mogućnost ostvarivanja međupredmetne povezanosti – međupredmetne korelacije 
Ostvarenje ishoda u nastavnom predmetu Praktična nastava pruža brojne mogućnosti za povezivanje sa 
sadržajima drugih stručnih i općih predmeta. Posebno se ističe povezanost sa stručno-teorijskim 
predmetima Tehničko crtanje - ovladavanje simbolima, oznakama i mjerilima koji se kasnije primjenjuju pri 
izvođenju radova na gradilištu, Građevinski materijali -  vrste betona, cementa, armature i drveta, pravila 
skladištenja i čuvanja materijala, vezivanju materijala s tehnikama građenja i Građevinske konstrukcije - 
vrste temelja, zidova, ploča i serklaža, konstruktivna ulozi armature i betona, nosivost i stabilnost 
konstrukcija.Također, sadržaji se mogu povezivati i sa Matematikom u struci, posebno kod upotrebe pribora 
za mjerenje i obilježavanje, gdje učenici primjenjuju znanja o mjernim jedinicama, geometrijskim oblicima, 
proračunima dužina i površina.  
Kroz ovakvu korelaciju učenici razvijaju cjelovitije razumijevanje struke i primjenu znanja u različitim 
kontekstima. 
 
Mogućnosti odgojnog djelovanja i razvoja ključnih kompetencija – kompetencijski pristup 
Matematička kompetencija i osnovne kompetencije u području nauke i tehnologije - praktična nastava 
omogućava učenicima primjenu matematičkih vještina u kontekstu mjerenja, izračunavanja površina i 
volumena. Kroz ove aktivnosti učenici razvijaju sposobnost za precizne izračune i pravilnu primjenu 
tehnoloških procedura u praksi. 
Digitalna kompetencija - učenici mogu koristiti digitalne alate za izradu tehničkih crteža, upravljanje 
projektima, praćenje uputa ili mjerenje. Razvijanje digitalne kompetencije omogućava učenicima da se 
snađu u digitaliziranom radnom okruženju građevinske industrije, čime povećavaju svoju konkurentnost 
na tržištu rada. 

Učenje kako učiti - učenici kroz praktičnu nastavu razvijaju sposobnost samostalnog učenja i rješavanja 
problema. Kroz učenje od mentora i samostalno istraživanje novih alata i tehnika, učenici stiču sposobnost 
da prepoznaju područja u kojima trebaju dodatno usavršavanje, čime postaju sposobni za kontinuirani 
profesionalni razvoj. 
Socijalne i građanske kompetencije - praktična nastava omogućava učenicima razvijanje socijalnih vještina 
kroz timski rad i međusobnu saradnju. Učenici uče kako da rade u grupama, poštuju različite mišljenja i 
odgovorno se ponašaju u zajedničkim zadacima. Također, razvijaju odgovornost prema sigurnosti i zaštiti 
okoliša, što im pomaže u razvijanju građanske odgovornosti. 
Poduzetničke kompetencije - kroz praktičan rad i rješavanje problema u realnom okruženju, učenici 
razvijaju poduzetnički duh. Uče kako prepoznati poslovne prilike, organizirati resurse (alate, materijale), 
planirati radne zadatke i upravljati vremenom. Također, kroz aktivno sudjelovanje u radnom procesu 
razvijaju sposobnost za preuzimanje inicijative i donošenje odluka. 
G 
ZAŠTITA ZDRAVLJA I ŽIVOTNE OKOLINE 
Ishodi učenja 
G.1 .Primjenjuje mjere 
zaštite na radu, 
protivpožarne zaštite, 
zaštite okoliša uz pravilno 
zbrinjavanje otpada u 
radnom okruženju. 

Indikatori 
G.1.1.Koristi ličnu zaštitnu opremu u skladu s vrstom radova i uslovima na 
gradilištu. 
G.1.2. Primjenjuje osnovne mjere protivpožarne zaštite. 
G.1.3. Razvrstava i odlaže građevinski otpad prema vrstama i principima 
zaštite okoliša. 

KLJUČNI SADRŽAJI  
Lična zaštitna oprema; opasnosti na gradilištu; pravila zaštite na radu; organizacija sigurnog radnog mjesta; 
protivpožarna zaštita; sredstva za gašenje požara; evakuacijski plan; vrste otpada; zbrinjavanje građevinskog 
otpada; selektivno razvrstavanje otpada; zaštita okoliša; ekološki standardi u građevinarstvu. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Učenje i podučavanje zaštite na radu i očuvanja okoliša treba biti kontinuirano prisutno u svim fazama 
izvođenja praktične nastave. Ishod podrazumijeva razvoj svijesti o ličnoj i kolektivnoj sigurnosti, 
odgovornom ponašanju prema radnom prostoru i okolišu te usvajanje konkretnih radnih navika koje 
doprinose sigurnom izvođenju građevinskih radova. 
Efikasno učenje i podučavanje ovog ishoda moguće je ostvariti kombinacijom sljedećih metodičkih pristupa: 
Nastavnik pokazuje pravilnu upotrebu lične zaštitne opreme (kaciga, zaštitne cipele, rukavice, naočare, 
radna odjeća) u realnim radnim uslovima, a zatim učenici izvode iste postupke pod nadzorom. Učenici rade 
u grupama na zadacima koji uključuju identifikaciju opasnosti na gradilištu i predlaganje zaštitnih mjera, što 
razvija timski duh i analitičko razmišljanje. Analiziraju se stvarne situacije s gradilišta (npr. požar, povreda 
radnika, neadekvatno odlaganje otpada), a učenici raspravljaju o uzrocima i rješenjima. Učenici uče da 
razdvajaju materijalni otpad iz radionice (npr. komadi armature, otpadni beton, izolacijski materijali, 
ambalaža) u posebno označene posude. Potiče se i upotreba materijala koji se mogu ponovno iskoristiti. 
 
Mogućnost ostvarivanja međupredmetne povezanosti – međupredmetne korelacije 
Ostvarenje ishoda u nastavnom predmetu Praktična nastava pruža brojne mogućnosti za povezivanje sa 
sadržajima drugih stručnih i općih predmeta. Posebno se ističe povezanost sa stručno-teorijskim 
predmetima Građevinski materijali i Građevinske konstrukcije. 
 
Mogućnosti odgojnog djelovanja i razvoja ključnih kompetencija – kompetencijski pristup 
Kompetencija na stranom jeziku - upoznaju osnovne izraze i oznake vezane za sigurnost i opremu na 
engleskom jeziku (npr. „safety helmet“, „fire extinguisher“, „waste separation“). 
Učiti kako učiti - samoprocjena znanja o zaštiti na radu i zaštiti okoliša. Učenici prate svoj napredak kroz 
zadatke i refleksije te postavljaju ciljeve za unapređenje lične sigurnosti i radne etike. 

Socijalna i građanska kompetencija - učenici razvijaju odgovornost prema sebi, drugima i zajednici, poštuju 
pravila sigurnosti i ekoloških standarda na gradilištu. Kroz saradnju u grupi, preuzimaju odgovornosti u 
zajedničkim zadacima (npr. zaduženje za PP aparat). 
Kulturna svijest i izražavanje - razumijevanje uticaja gradilišta na širu zajednicu i okoliš te poštivanje lokalnih 
običaja i zakona vezanih za zaštitu okoliša i sigurnost. Promišljanje o kulturnim vrijednostima očuvanja 
prostora i resursa. 
 
 
 
 

 
 

 
C 
OPERATIVNI POSLOVI 
Ishodi učenja 
C.7. Izrađuje različite 
debljine zidova od opeke 
normalnog formata te od 
opečnih blokova u skladu 
sa tehničkim pravilima i 
standardima. 
 
 
 
 
C.8. Izvodi malterisanje 
zidova u skladu s 
tehničkim pravilima i 
standardima. 
 

 
 
C.9. Zida ventilacione  i 
dimnjačke kanale 
opekom i 
prefabrikovanim 
elementima prema 
tehničkim standardima i 
pravilima struke. 

Indikatori 
C.7.1. Razlikuje vrste opeke i opečnih blokova kroz osnovne karakteristike 
opeke normalnog formata i opečnih blokova te objašnjava njihovu primjenu u 
izradi zidova različitih debljina. 
C.7.2. Priprema materijal i alat za zidanje za izvođenje zidarskih radova u 
skladu sa tehničkim pravilima. 
C.7.3. Primjenjuje pravilne tehnike zidanja za različite debljine zidova uz 
poštivanje horizontalnih i vertikalnih spojeva. 
C.7.4. Provjerava pravilan raspored spojeva, vertikalnost i ravnost zida te 
ispravlja eventualne nepravilnosti u skladu sa standardima gradnje. 
 
C.8.1. Razlikuje vrste maltera prema sastavu i namjeni. 
C.8.2. Provjerava stanje podloge prije početka rada. 
C.8.3. Priprema smjesu maltera u skladu s tehničkim uputama. 
C.8.4. Postavlja orijentacione tačke za ravnomjerno nanošenje. 
C.8.5. Završava obrađenu površinu prema zahtjevima završne obrade. 
C.8.6. Održava radni prostor i alat nakon završenog posla. 
 
C.9.1. Tumači tehničke crteže i specifikacije za izradu ventilacionih i 
dimnjačkih kanala, osiguravajući usklađenost sa svim projektantskim 
zahtjevima. 
C.9.2. Odabire odgovarajuće materijale za zidanje ventilacionih i dimnjačkih 
kanala prema vrsti objekta i predviđenoj primjeni. 
C.9.3. Primjenjuje tehniku zidanja prema pravilima struke. 
 

KLJUČNI SADRŽAJI : 

Vrste opeke i opečnih blokova; tehnike zidanja; kontrola kvaliteta zida; priprema materijala i alata; tehnička 
pravila zidanja; vrste maltera; zidovi debljine 7, 12, 25 i 38 cm; provjera stanja podloge; priprema smjese 
maltera; orijentacione tačke za nanošenje; završna obrada; održavanje radnog prostora i alata; ventilacioni 
kanali; dimnjački kanali - opeka, prefabrikovani elementi. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Za praktičnu nastavu u izvođenju zidarskih radova, malterisanja i zidanja ventilacionih i dimnjačkih kanala, 
važno je usmjeriti učenike na razvijanje tehničkih vještina kroz aktivnu participaciju i primjenu teorijskog 

 Srednje  

Godine učenja i podučavanja predmeta: 2 

znanja u praksi. Učenici treba da budu upoznati s osnovnim tehničkim standardima i pravilima struke, a cilj 
je da kroz vježbe i demonstracije profesora, nauče kako pravilno odabrati materijale i alate, kao i kako da 
primijene tehniku izvođenja radova koja garantira kvalitetan rezultat. 
Prilikom rada s opekom i opečnim blokovima, važno je naglasiti značaj pravilnog odabira materijala na 
temelju vrste zida koji se gradi. Učenici bi trebali biti upoznati s različitim vrstama opeke i blokova, te 
njihovim karakteristikama, a zatim primijeniti ovu spoznaju pri izradi zidova različite debljine. Naglasak treba 
biti na primjeni tehničkih pravila koja omogućuju ravne, stabilne i sigurne zidove, pri čemu će učenici kroz 
vježbe učiti da prepoznaju i ispravljaju eventualne nepravilnosti u postavi zida. 
U kontekstu malterisanja, učenici će razvijati vještine u odabiru odgovarajućih vrsta maltera, kao i u pripremi 
i nanošenju smjese na zidove. Pored tehničkog znanja o vrstama maltera, naglasak će biti na razvoju 
sposobnosti preciznog rada, postavljanja orijentacionih tačaka i ravnomjernog nanošenja maltera, čime će 
učenici steći važno iskustvo u završnoj obradi zidnih površina. Važno je također podučavati učenike kako 
pravilno održavati radni prostor i alat kako bi se očuvala efikasnost i sigurnost na radnom mjestu. 
Za zidanje ventilacionih i dimnjačkih kanala, učenici treba da steknu sposobnost tumačenja tehničkih crteža 
i specifikacija, kako bi razumjeli zahtjeve koji se odnose na pravilnu izvedbu ovih specifičnih građevinskih 
elemenata. Kroz praktičan rad, učenici će naučiti kako odabrati odgovarajuće materijale za zidanje kanala, 
kao i kako primijeniti pravilnu tehniku zidanja, osiguravajući time usklađenost s projektnim zahtjevima. 
Kroz ove praktične aktivnosti, učenici će razviti ključne vještine za izvođenje građevinskih radova, a cilj je 
da, kroz angažman i nadzor profesora, postanu kompetentni u primjeni tehničkih pravila u stvarnim radnim 
uvjetima. 
 
Mogućnost ostvarivanja međupredmetne povezanosti – međupredmetne korelacije 
Ostvarenje ishoda u nastavnom predmetu Praktična nastava pruža brojne mogućnosti za povezivanje sa 
sadržajima drugih stručnih i općih predmeta. Posebno se ističe povezanost sa stručno-teorijskim 
predmetima Građevinski materijali i Građevinske konstrukcije. 
 
Mogućnosti odgojnog djelovanja i razvoja ključnih kompetencija – kompetencijski pristup 
Mogućnosti odgojnog djelovanja i razvoja ključnih kompetencija kroz kompetencijski pristup u kontekstu 
izvođenja zidarskih radova, malterisanja i zidanja ventilacionih i dimnjačkih kanala pružaju širok spektar 
prilika za razvoj različitih vještina i sposobnosti kod učenika. Kompetencijski pristup omogućava učenicima 
da ne samo nauče tehničke vještine, već i da razvijaju osobne, socijalne i profesionalne kompetencije koje 
će im koristiti u njihovim budućim karijerama i životu. 
Tehničke kompetencije - kroz praktične vježbe vezane za zidanje zidova, malterisanje i izradu ventilacijskih 
i dimnjačkih kanala, učenici će razvijati tehničke kompetencije kao što su: prepoznavanje i primjena različitih 
građevinskih materijala, usvajanje standarda i pravilnika, te izvođenje radova prema preciznim uputama. 
Ovaj aspekt razvoja uključuje i sposobnost analize crteža, pripreme materijala i alata, te primjenu ispravnih 
tehnika zidanja i malterisanja. Kroz ovaj proces, učenici će naučiti kako da ispravno primijene tehnička 
znanja u praktičnom radu, što im omogućava postizanje visokog kvaliteta izvedenih radova. 
Razvoj problem-solving i kritičkog mišljenja - rad na praktičnim zadacima zahtijeva od učenika da analiziraju 
i rješavaju konkretne tehničke izazove. Na primjer, prilikom zidanja, učenici će biti pozvani da prepoznaju i 
ispravljaju nepravilnosti u ravnosti i vertikalnosti zida. Ovakvi zadaci razvijaju kritičko razmišljanje, jer 
učenici moraju analizirati situaciju, identificirati problem i primijeniti odgovarajuće metode za njegovo 
rješenje. Također, pri malterisanju, učenici će naučiti kako odabrati odgovarajući malter za određenu vrstu 
površine i kako ispravno nanositi materijal, što zahtijeva donošenje odluka na temelju procjene stanja 
objekta. 
Socijalne i komunikacijske kompetencije - praktična nastava u građevinskim radovima često zahtijeva timski 
rad, gdje učenici moraju koordinirati s kolegama, razmjenjivati informacije, te međusobno surađivati kako 
bi postigli zajednički cilj. Razvijanje socijalnih vještina poput suradnje, komunikacije i odgovornosti za 
zajednički rad ključno je za uspješan rad u timovima, što je uobičajeno u građevinskoj industriji. Kroz ove 
aktivnosti učenici uče kako se nositi s različitim zadacima, kako se organizirati, i kako podijeliti odgovornost 
unutar grupe. 

 



14 

 
C. 
OPERATIVNI POSLOVI 
Ishodi učenja 
C.10. Izvodi ETICS fasadni 
sistem uz analizu 
građevinskih materijala 
koji se koriste u 
fasaderskim radovima, 
uključujući njihove 
karakteristike, prednosti, 
primjenu i utjecaj na 
kvalitetu i dugovječnost 
fasade. 
 
C.11. Izrađuje 
konstrukcije od YTONG 
elemenata poštujući sve 
tehničke specifikacije za 
spajanje YTONG 
elemenata, kao i 
sigurnosne mjere 
prilikom rada sa ovim 
materijalima. 
 
C.12. Izrađuje armirano-
betonsko jednokrako i 
dvokrako stepenište. 
 
 
 
C.13. Primjenjuje principe 
sanacije objekata. 
 
 
 
 
C.14. Izvodi horizontalnu i 
vertikalnu hidroizolaciju 
na podu, ravnom krovu, 
zidu, te izvodi zaštitu 
vertikalne hidroizolacije 
sa tradicionalnim i 
savremenim 
materijalima. 
 
 
 
 
 

Indikatori 
C.10.1. Priprema materijal potreban za izvođenje ETICS sistema.  
C.10.2. Izvodi sve faze u postavljanju ETICS sistema, uključujući pripremu 
podloge, postavljanje termoizolacije, armirajućeg sloja i završnog sloja prema 
tehničkim specifikacijama i standardima. 
 
 
 
 
 
 
 
C.11.1. Priprema YTONG elemente prema dimenzijama i potrebama projekta, 
koristeći odgovarajuće alate za sječenje i obradu. 
C.11.2. Postavlja YTONG elemente u skladu sa tehnikom zidanja, održavajući 
vertikalnost, ravnost i odgovarajuće dimenzije fuga. 
 
 
 
 
 
 
C.12.1. Izrađuje oplatu i skelu za unutrašnje armirano-betonsko jednokrako i 
dvokrako stepenište.  
C.12.2. Priprema armaturu za jednokrako i dvokrako stubište.  
C.12.3. Vrši betoniranje stepeništa.  
C.12.4. Vrši rastavljanje i čišćenje oplate. 
 
C.13.1. Objašnjava potrebne zahvate na predmetnom objektu. 
C.13.2. Priprema alat, pribor i materijal potreban za izradu sanacije zidarskih 
radova na objektu. 
C.13.3. Izvodi zadane sanacione zidarske radove. 
 
C.14.1. Tumači tehničku dokumentaciju i specifične zahtjeve za izvođenje 
horizontalne i vertikalne hidroizolacije na podu, ravnom krovu, zidovima, te 
zaštitu vertikalne hidroizolacije. 
C.14.2. Priprema podlogu za hidroizolaciju na svim površinama, uklanjajući 

nečistoće i nepravilnosti, osiguravajući ujednačenu podlogu za nanošenje 

materijala. 

C.14.3. Nanosi hidroizolacijske materijale poštujući upute proizvođača i 

projektne specifikacije, uključujući ravnomjerno prekrivanje, spojeve i 

prelaze. 

C.14.4. Izvršava zaštitu vertikalne hidroizolacije odgovarajućim materijalima, 

obradom spojeva i prijelaza, kako bi osigurala dugoročnu efikasnost i zaštitu 

od vlage. 

 Srednje  

Godine učenja i podučavanja predmeta: 3 

C.14.5 Vrši kontrolu kvaliteta izvedenih radova hidroizolacije, provjeravajući 

efikasnost slojeva, otklanjajući greške i nepravilnosti, te osiguravajući 

dugovječnost zaštite. 

KLJUČNI SADRŽAJI : 

Priprema materijala za ETICS sistem; izvođenje svih faza postavljanja ETICS Sistema; priprema YTONG 
elemenata; postavljanje YTONG elemenata; izrada oplate i skele za stepenište; priprema armature za 
stepenište; betoniranje stepeništa; rastavljanje i čišćenje oplate; sanacija zidarskih radova: objašnjenje 
zahvata na objektu; priprema alata, pribora i materijala za sanaciju; izvođenje sanacionih zidarskih radova; 
tumačenje tehničke dokumentacije za hidroizolaciju; priprema podloge za hidroizolaciju; nanošenje 
hidroizolacijskih materijala; zaštita vertikalne hidroizolacije; kontrola kvaliteta hidroizolacije. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Za postizanje uspješnih ishoda u građevinskim radovima, učenici će kroz praktičnu nastavu učiti pravilnu 
pripremu materijala i izvođenje radova, poštujući tehničke specifikacije i standarde. 
U oblasti ETICS sistema učenici će prvo naučiti pripremu materijala za termoizolaciju, armirajući sloj i završni 
sloj, uz objašnjenje tehničkih specifikacija. Nakon toga, kroz praktičan rad, učit će sve faze postavljanja ETICS 
sistema: pripremu podloge, postavljanje termoizolacije, armirajućeg sloja i završnog sloja, uz naglasak na 
preciznost i kontrolu kvaliteta. Svaka faza se mora izvoditi uz pažljivo praćenje tehničkih smernica kako bi 
sistem bio dugotrajan i funkcionalan. 
Za YTONG elemente učenici će naučiti kako pravilno pripremiti YTONG blokove prema dimenzijama i 
potrebama projekta, koristeći odgovarajuće alate za sječenje i obradu. Kroz vježbe, učenici će savladati 
tehnike postavljanja YTONG elemenata, pazeći na očuvanje vertikalnosti, ravnosti i dimenzija fuga. 
U oblasti izrade stepeništa učenici će učiti kako da izrađuju oplatu i skelu, postave armaturu, betoniraju 
stepenište i nakon toga pravilno rastave oplatu i očiste je. Ovaj proces uključuje učenje preciznosti u svim 
fazama izrade armiranobetonskog stepeništa. Za učenike je bitno da naprave stepenište od samo par 
stepenica kako bi razumjeli koncept njihove izrade. 
Za sanacione zidarske radove učenici će naučiti kako da pripreme alat, pribor i materijal za sanaciju, te 
pravilno izvedu radove na sanaciji, vodeći računa o kvalitetu i sigurnosti izvedenih radova. 
U oblasti hidroizolacije učenici će naučiti kako da tumače tehničku dokumentaciju, pripreme podlogu za 
hidroizolaciju, nanesu materijale, zaštite vertikalnu hidroizolaciju i obrade spojeve i prelaze. Kontrola 
kvaliteta izvedenih radova biće ključna za efikasnost sistema. 
Sve ove aktivnosti treba sprovesti kroz kombinaciju teorije i praktičnog rada, uz stalnu superviziju i povratne 
informacije, kako bi učenici stekli vještine potrebne za samostalno obavljanje radova po visokim 
standardima. 
 
Mogućnost ostvarivanja međupredmetne povezanosti – međupredmetne korelacije 
Mogućnost ostvarivanja međupredmetne povezanosti i međupredmetne korelacije kod učenika može se 
ostvariti kroz integraciju različitih nastavnih predmeta koji podržavaju praktične vještine i tehnička znanja 
vezana za građevinske radove. Kroz ove ishode i indikatore, moguće je povezati nastavne predmete kao 
što su Matematika u struci i Tehnologija zanimanja. 
 
Mogućnosti odgojnog djelovanja i razvoja ključnih kompetencija – kompetencijski pristup 
Tehnička kompetencija - kroz pripremu i postavljanje ETICS sistema učenici stiču sposobnost pravilne analize 
i primjene različitih građevinskih materijala, kao i izvođenja složenih radova prema tehničkim 
specifikacijama. Ovaj proces razvija njihovu sposobnost za rad sa visokim standardima i osiguranje kvaliteta. 
Slično, kroz YTONG elemente učenici razvijaju preciznost u radu sa građevinskim materijalima, kao i 
sposobnost za pravilnu pripremu, obrada i postavljanje, što jača tehničku kompetenciju potrebnu u 
građevinskoj industriji. 
Kompetencija za rad u timu - kroz izvođenje radova kao što su armirano-betonska stepeništa i hidroizolacija 
učenici će naučiti važnost koordinacije, timskog rada i komunikacije sa kolegama. Kroz rad na kompleksnim 

projektima, učenici će razvijati socijalne veštine kao što su efikasna komunikacija, prepoznavanje 
odgovornosti unutar tima i rešavanje problema. Ovo je ključno za uspešno funkcionisanje u građevinskim 
timovima i zajedničkom postizanju ciljeva. 
Kompetencija za samostalno učenje i rješavanje problema - pri izvođenju sanacijskih radova i hidroizolacije 
učenici razvijaju sposobnost da analiziraju probleme u radu, prepoznaju neefikasnosti i razvijaju kreativna 
rešenja za njihove ispravke. Kroz analizu tehničke dokumentacije, učenici postaju sposobni samostalno 
interpretirati i primijeniti složene tehničke upute, što poboljšava njihovu sposobnost donošenja 
informiranih odluka i samostalnog rada. 
D 
ADMINISTRATIVNI POSLOVI 
Ishodi učenja 
D.1 Razumije i 
primjenjuje osnovne 
administrativne 
procedura u 
građevinskim poslovima. 

Indikatori 
D.1.1. Popunjava privremene situacije, građevinsku knjigu, građevinski 
dnevnik. 
D.1.2. Objašnjava sadržaj knjige inspekcije. 

E 
KOMUNIKACIJA I SARADNJA S DRUGIMA 
Ishod E.1. Analizira svrhu i 
ulogu učesnika u 
građenju 

E.1.1. Razumije ulogu i odgovornosti svakog sudionika u građenju. 
E.1.2.  Objašnjava kako efikasna saradnja između učesnika doprinosi 
uspješnoj realizaciji projekta. 

F 
OSIGURANJE KVALITETA 
F.1. Primjenjuje principe 
osiguranja kvaliteta u 
izvođenju građevinskih 
radova, kako bi osigurao 
usklađenost sa tehničkim 
specifikacijama, 
standardima i normama. 

F.1.1. Primjenjuje tehničke smjernice i standarde tokom svih faza izvođenja 
građevinskih radova. 
F.1.2. Vrši kontrolu kvaliteta kroz procjenu izvedenih radova. 
 

KLJUČNI SADRŽAJI : 

Investitor; izvođač; nadzor; projektant; revident; knjiga inspekcije; privremena situacija; okončana situacija; 
građevinska knjiga; građevinski dnevnik; kontrola kvalitete; standardi; tehničke smjernice; procjena 
izvedenih radova. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
Organizirati simulacije popunjavanja privremenih situacija, građevinskih knjiga, građevinskih dnevnika i 
knjige inspekcije, gdje učenici rade u grupama i rješavaju praktične zadatke. Analizirati stvarne građevinske 
situacije i dokumente kako bi učenici razumjeli zakonske norme i propise kroz konkretne primjere. Osmisliti 
projektni zadatak u kojem učenici preuzimaju različite uloge (investitor, izvođač, nadzorni organ) i kroz 
grupni rad pripremaju dokumentaciju i analizu odgovornosti. Analizirati konkretne primjere iz građevinske 
prakse, posebno situacije u kojima je došlo do problema zbog nedostatka administrativne usklađenosti ili 
loše komunikacije među sudionicima. Učenici mogu diskutirati o uzrocima i predložiti rješenja kroz timsku 
raspravu i debatne aktivnosti. Nakon izvedenih radova učenici analiziraju kvalitet izvedenih radova poštujući 
tehničke standarde. 
 
Mogućnost ostvarivanja međupredmetne povezanosti – međupredmetne korelacije 
Međupredmetna povezanost ostvarena je sa nastavnim predmetom Tehnologija zanimanja i Matematika u 
struci. 

Mogućnosti odgojnog djelovanja i razvoja ključnih kompetencija – kompetencijski pristup 
Razvijanje preciznog izražavanja kroz pisanje i popunjavanje građevinske dokumentacije (privremene 
situacije, knjiga inspekcije) te usvajanje stručne terminologije vezane za administrativne procedure u 
građevinarstvu. Primjena matematičkih znanja pri izračunu troškova i procjeni građevinskih situacija. 

Razumijevanjem uloge i odgovornosti svih učesnika u građevinskim procesima razvija se socijalna i 
građanska kompetencija. Razvijanje poduzetničkih kompetencija kroz sposobnosti organizacije i planiranja 
građevinskih projekata kroz administrativne procedure. 

U izvođenju nastavnog predmeta Praktična nastava, koja se realizira u radionicama, primjenjuju se raznovrsne 

metode učenja i podučavanja koje omogućavaju učenicima da postupno, kroz praktičan rad, razvijaju stručne 

kompetencije potrebne za obavljanje poslova zidara, fasadera i izolatera. Temelj svih aktivnosti čini metoda 

demonstracije, pri čemu nastavnik jasno prikazuje svaki korak određenog radnog postupka, objašnjavajući 

svrhu alata, materijala i pravilan slijed izvođenja. Demonstracija se izvodi na realnim modelima i uz stalno 

naglašavanje sigurnosnih pravila, čime se učenicima omogućava da odmah vizuelno i praktično povežu teoriju 

sa stvarnim radnim kontekstom. 

Nakon demonstracije slijedi individualni praktični rad, gdje učenici, koristeći vlastitu opremu i materijale, 

samostalno izvode zadatke na radnim stanicama. Tokom tog procesa nastavnik prati rad svakog učenika, daje 

povratne informacije, upućuje na propuste i potiče učenike na ispravljanje grešaka. Ova metoda omogućava 

učenicima razvoj preciznosti, odgovornosti i samopouzdanja u vlastite sposobnosti. 

Rad po uputama, bilo usmenim, pisanim ili vizuelnim (nacrti, skice, tehnička dokumentacija), koristi se kada je 

potrebno učenike usmjeriti kroz tačno definirane faze postupka. Ova metoda posebno je korisna u uvodnim 

fazama učenja novih vještina, kada učenici još nisu sigurni u redoslijed i tehniku rada. 

U slučajevima kada se izvode složeniji zadaci ili kada se želi razvijati saradnički duh i komunikacijske vještine, 

primjenjuje se rad u paru ili manjim grupama. Kroz međusobnu podršku i podjelu uloga učenici uče kako raditi 

kao tim, što je od izuzetnog značaja za njihovo buduće radno okruženje. 

Dodatno, koristi se i metoda učenja putem grešaka, koja podrazumijeva analizu vlastitih i tuđih propusta. 

Učenici uče da greška nije nužno neuspjeh, već prilika za učenje. Kroz diskusiju, korekciju i refleksiju razvijaju 

dublje razumijevanje pravilnih radnih postupaka. 

Na kraju, veoma je važna metoda posmatranja i analize. Učenici promatraju kolege kako izvode određene 

zadatke, diskutiraju o kvaliteti izvedbe, prepoznaju prednosti i nedostatke i predlažu poboljšanja. Ovakav 

pristup razvija kritičko mišljenje, sposobnost zapažanja i tehničku pismenost. 

Sve ove metode prilagođene su praktičnoj nastavi u radioni i omogućavaju postepeni razvoj stručnih 

kompetencija kroz aktivno, iskustveno i refleksivno učenje. 

 

 

 

 

 

 

 

 

 

 

 

PK5 – Učenje i podučavanje 

Vrednovanje u okviru nastavnog predmeta Praktična nastava predstavlja ključni segment nastavnog procesa 

jer omogućava praćenje napretka učenika u razvoju praktičnih vještina, profesionalnog ponašanja i 

razumijevanja tehnoloških procesa. Budući da se nastava odvija u radioničkim uslovima, naglasak je na 

formativnom i sumativnom vrednovanju, uz uvažavanje specifičnosti svakog učenika i realnih okolnosti rada. 

Formativno vrednovanje provodi se kontinuirano tokom praktičnog rada i usmjereno je na pružanje povratne 

informacije učenicima s ciljem unapređenja procesa učenja. Tokom izvođenja zadataka, nastavnik prati kako 

učenici pristupaju radu, koliko su precizni, uredni i dosljedni u primjeni naučenih postupaka. Učenicima se 

ukazuje na greške, predlažu se načini poboljšanja i potiče se njihovo samoprocjenjivanje. Na ovaj način 

vrednovanje postaje sastavni dio učenja, a ne samo sredstvo ocjenjivanja. 

Sumativno vrednovanje vrši se na kraju tematskih cjelina ili zadataka i služi za utvrđivanje postignutih rezultata. 

Učenici se ocjenjuju na osnovu konkretnih kriterija: tehnička ispravnost izvedenog zadatka, primjena pravila 

struke i sigurnosti, upotreba alata i materijala, urednost, preciznost, organizacija rada i poštivanje vremenskih 

rokova. Također se vrednuje sposobnost samostalnog rada, kao i rad u timu, što je posebno važno za zanimanja 

u građevinarstvu. 

Pored praktične izvedbe, vrednuje se i vođenje radne dokumentacije, sposobnost tumačenja tehničkih crteža, 

razumijevanje tehnologije rada i poštivanje procedura zaštite na radu. Vrednovanje je objektivno, 

transparentno i razvojno usmjereno, a kriteriji ocjenjivanja unaprijed su poznati učenicima. Učenici se potiču 

na samoprocjenu i vršnjačko vrednovanje, čime se dodatno razvija osjećaj odgovornosti i profesionalnog stava 

prema radu. 

Na ovaj način vrednovanje u predmetu Praktična nastava ne predstavlja samo provjeru znanja i vještina, nego 

i alat za razvoj učenika kao budućih kompetentnih i odgovornih radnika. 

 

 

 

 

 

 

 

 

 

 

 

 

PK6 – Vrednovanje u predmetnom kurikulumu 

ZAVRŠNI ISPIT 
 
 
Završni ispit se polaže u skladu sa pravilnikom o polaganju završnog ispita Ministarstva za odgoj i obrazovanja 
Kantona Sarajevo.  
Svrha završnog ispita je potvrda da je učenik stekao vještine i stručno-teorijska znanja, utvrđena nastavnim 
planom i programom/predmetnim kurikulumom, nužna za obavljanje poslova u tom zanimanju. 
Završni rad se može raditi u školskoj radionici (ako postoje uslovi) ili u firmi uz nadzor mentora.  
 
 


